
1 In der biirge niemen deheiner vreude gezam.

daz volc von dem lande grdézen (chaden nam.

d6 fluoc man-dar inne man unde wip.

diu kindel in den wiegen = vérlés di manegez (inen ltp.

. Irolt der ftarke ruotte Waten an:

»ja habent iu den tiuvel diu jungen kint getin.
{i habent an unfern migen deheiner (lahte [chulde.
durch die gotes ére [0 1it die armen weifen haben hulde!«

3. D6 fprach Wate der altej »da haft kindes muot.

die in den wiegen weinent, diuhte dich daz guot,

daz ich (i leben lieze? (olten die erwahfen,

{6 wolte ich in niht mére getrowen danne einem wilden Sahfen. «
Bluot in manegem ende 0z den gademen v16z.

ir vriunde, die daz fihen, wie (ére (i des verdrdz!

d6 kam vil forcliche Ortran diu hére

da [i fach Gudrinen. ja vorhte (i des (chaden mére.
Do neigte fi ir houbet viir die (cheenen meit.

{i fprach: »vrou Gudran, 1laz dir weflen leit

minen ftarken jimer wund 14 mich niht verderben.

ez (tét an dinen tugenden. ich muoz vondinen vriunden hie erfterben. «
»Ich wil dich neren gerne, ob ich mit rehte kan,

wanne ich dir aller éren wund alles guotes gan.

ich wil dir vride gewinnen: di maht wol lebendec beliben.

0 ftant mir delte niher mit meiden unde mit wiben. «
»Daz tuon ich harte gerne,« fprach Ortrin dagz kint.

mit dri und drizic meiden ernerte (i (i fint.

zwéne und fehzic degene = ftuonden bi den vrouwen.

waeren die niht entwichen, (6 warens von den gelten gar zerhouwen.
D6 kam ouch dar gegihet diu iibele Gérlint.

diu bot fich viir eigen viir daz Hilden kint:

»ni ner uns, kiiniginne, vor Waten und finen mannen.

ez enfté an dir al eine, ich wene ez (i umbe mich ergangen. «
Do fprach diu Hilden tohter: »nu heere ich iuch gern,

daz ich iu fi gen®dic. wie mohte ich iuch gewern?

ich bat iuch nie zer welde des ir mir woltet volgen.

ir wart mir ungenadic: des muoz ich iu von herzen fin erbolgen.«
Do wart ir Wate der alte in der zit gewar.

mit grisgramenden zenden ze hant huop er fich dar,

mit (pehenden ougen, mit ellenbreitem barte.

alle die da waren, vorhten den helt von den Stiirmen harte.

